
ಜನಕ  ಉವಾಚ  ॥

ಮಯ್ಯನಂತಮಹಾಂಭೋಧೌ  ವಿಶ್ವಪೋತ  ಇತಸ್ತತಃ  ।
ಭ್ರಮತಿ  ಸ್ವಾಂತವಾತೇನ  ನ  ಮಮಾಸ್ತ್ಯಸಹಿಷ್ಣುತಾ  ॥  7-1॥

ಮಯ್ಯನಂತಮಹಾಂಭೋಧೌ  ಜಗದ್ವೀಚಿಃ  ಸ್ವಭಾವತಃ  ।
ಉದೇತು  ವಾಸ್ತಮಾಯಾತು  ನ  ಮೇ  ವೃದ್ಧಿರ್ನ  ಚ  ಕ್ಷತಿಃ  ॥  7-2॥

ಮಯ್ಯನಂತಮಹಾಂಭೋಧೌ  ವಿಶ್ವಂ  ನಾಮ  ವಿಕಲ್ಪನಾ  ।
ಅತಿಶಾಂತೋ  ನಿರಾಕಾರ  ಏತದೇವಾಹಮಾಸ್ಥಿತಃ  ॥  7-3॥

ನಾತ್ಮಾ  ಭಾವೇಷು  ನೋ  ಭಾವಸ್ತತ್ರಾನಂತೇ  ನಿರಂಜನೇ  ।
ಇತ್ಯಸಕ್ತೋಽಸ್ಪೃಹಃ  ಶಾಂತ  ಏತದೇವಾಹಮಾಸ್ಥಿತಃ  ॥  7-4॥

ಅಹೋ  ಚಿನ್ಮಾತ್ರಮೇವಾಹಮಿಂದ್ರಜಾಲೋಪಮಂ  ಜಗತ್  ।
ಇತಿ  ಮಮ  ಕಥಂ  ಕುತ್ರ  ಹೇಯೋಪಾದೇಯಕಲ್ಪನಾ  ॥  7-5॥

